
Atassut 11. oktober 2022 

Uunga siunnersuut: Kalaallit Nunaanni sullivimmi avatangiisinut inatsisip 

allanngortinneqarnissaanut inatsisissatut siunnersuutip (Sullivimmi tarnikkut avatangiisit, 

isumannaatsuuneq aamma peqqinneq pillugit suliffeqarfiup suleqataanera, sulliviit 

naliliiffigineqartarnerinut piumasaqaatinik sukaterineq, Sullivinnik Nakkutilliisoqarfiup 

qisuariaateqarnissamut periarfissaanik annertusaaneq, paasissutissanik katersuineq, 

suliarinninneq aamma ingerlatitseqqiineq, suliffeqarfinnik isumaqatigiissuteqartarnerup 

ingerlasarnera, pillaatissiissutinik sakkortunerulersitsineq il.il.) Namminersorlutik 

Oqartussanit akuersissutigineqarnissaa pillugu Inatsisartut aalajangiiffigisassaat  

(Isumaginninnermut, Suliffeqarnermut Nunamullu Namminermut Naalakkersuisoq)  

 

Suliffik toqqissisimanartuussaaq, qaqugukkulluunniillu toqqissisimanngiffeqarsinnaalersilluni 

inatsisitigut illersungaanissaq pisariaqarluinnarpoq. 

Uippakajaarneq ullutsinni tusarsaaqaaq, ajoraluartumillu isertuunneqarsinnaanngilaq, tamanna 

annertungaatsiartumik sulinermit aallaaveqartarmat. 

Tamanna immikkut annertuumik isiginiarneqarluni, naalakkersuisunit inatsisitigut 

nalimmassaavigineqarnialernera nuannaajallaatissaavoq. 

Neriuppugullu annertuumik iluaqutaasussamik kinguneqarumaartoq, sulisinnaasummi tamaasa 

maanna atorfissaqartippagut sulisussameernerup nalaani. 

Taamatut naatsunnguamik Atassummiit oqaaseqarluta, siunnersuut toqqaannaq ilusaatut 

iluseqartillugu taperserparput.  


